
Madan Serafen se machann fèy. Se manman madan Serafen ki te nan komès la. Kidonk, se manman an ki te aprann li konesans sou fèy. Madan Serafen se referans nan konesans sou fèy. Ak komès sa a, li fè edikasyon 3 timoun

Madan Serafen se yon manman pou lòt machann yo. Tout lòt machann yo rele li man Serafen. Madan Serafen toujou la pou bay konsèy. Timoun lòt machann yo rele li Grann Serafen.

Grannèg tankou malerèz tout se kliyan madan Serafen. Madan Serafen gen plis pase 20 ane nan aktivite sa a. Kliyan soti byen lwen vin achete nan men li. Se madan Serafen ki pou rive pi bonè nan mache a. Konsa, se li ki pou ale pi ta. 

Grann Serafen se yon manman toutbon. Lè madan Serafen ap manje, fòk li rele lòt machann yo vin manje. Tout sa madan Serafen genyen li pataje li ak lòt machann yo. Mache a se tankou lakay madan Serafen  

Machann fèy se yon komès ki mande pasyans ak eksperyans. Pasyans pou mare fèy yo. Eksperyans nan jan pou wouze fèy yo.  Madan serafen montre plizyè lòt jèn machann komès la. Se pa nenpòt moun ki ka fè komès sa a. Depi lè madan Serafen timoun li nan komès sa a

Pi gran pitit madan Serafen an se doktè. Tinèg la vle pou manman an kite komès la. Madan Serafen derefize kite komès la. Doktè a di : manman ou kòmanse granmoun. Pwoblèm madan Serafen li pa sipòte rete san li pap manyen ti kòb. Granmoun nan renmen lè li nan komès paske li pap rete chita

Madan Serafen ak pitit gason li fè plizyè fache pou sa. Madan Serafen pran abitid di doktè a: se komès la ki te peye edikasyon ou. Komès la bay madan Serafen gwo popilarite.  

Madan Serafen fè boutèy rasin pou vann tou. Li konn vann yon boutèy nan prèske 300 dola ameriken. Anpil kliyan bay bèl temwanyaj sou boutèy yo. Fè madanm nan kite komès la pa fasil. Pi gwo defo granmoun lontan, yo pap rete sou kont timoun.

Konnya, Madan Serafen vwayaje al lòtbò dlo. Kèk fwa, li prepare yon boutèy pou yon kliyan. Sa vle di, granmoun nan pa janm kite komès la nèt.

The End

